Ա Մ Փ Ո Փ Ա Թ Ե Ր Թ
«ՍԻՆԹԵՏԻԿ ՀԻՄՔՈՎ ԼԱՔԵՐԻ ԵՎ ՆԵՐԿԵՐԻ ՏԵԽՆԻԿԱԿԱՆ ԿԱՆՈՆԱԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՆՈՅԵՄԲԵՐԻ 18-Ի N 1647-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	ՀՀ ֆինանսների նախարարություն 
	22.02.2023թ.

	
	N 01/11-4/3141-2023

	ՀՀ ֆինանսների նախարարությունն ուսումնասիրել է Սինթետիկ հիմքով լաքերի և ներկերի տեխնիկական կանոնակարգը հաստատելու և Հայաստանի Հանրապետության կառավարության 2004 թվականի նոյեմբերի 18-ի N 1647-Ն որոշումն ուժը կորցրած ճանաչելու մասին» Հայաստանի Հանրապետության կառավարութան որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է։

	Պետական եկամուտների կոմիտե
	14.02.2023թ.

	
	N 01/3-4/8898-2023

	ՀՀ պետական եկամուտների կոմիտեն քննարկել է Սինթետիկ հիմքով լաքերի և ներկերի տեխնիկական կանոնակարգը հաստատելու և Հայաստանի Հանրապետության 2004 թվականի նոյեմբերի 18-ի N 1647-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք, որ առաջարկություններ չկան։
	Ընդունվել է։

	ՀՀ առողջապահության նախարարություն

	10.02.2023թ.

	
	N ԱԱ/04/2914-2023

	Սինթետիկ հիմքով լաքերի և ներկերի տեխնիկական կանոնակարգը հաստատելու և Հայաստանի Հանրապետության 2004 թվականի նոյեմբերի 18-ի N 1647-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը.
 Նախագծի 13-րդ կետը առաջարկում եմ հանել, իսկ 40-րդ և 41-րդ կետերը խմբագրել, հաշվի առնելով, որ ՀՀ Կառավարության 2019 թվականի օգոստոսի 1-ի թիվ 1009-Ն որոշմամբ՝ գործողության մեջ է դրվել սանիտարական, անասնաբուժասանիտարական և բուսասանիտարական ոլորտների Եվրասիական տնտեսական միության (Մաքսային միության) հանձնաժողովի իրավական բնույթի նորմատիվ իրավական ակտերը, որի 10-րդ հավելվածում ամրագրված են լաքաներկանյութերին ներկայացվող պահանջներ:
	Ընդունվել է։


	ՀՀ շրջակա միջավայրի նախարարություն

	21.02.2023թ.

	
	N 1/09.2/1939-2023

	Սինթետիկ հիմքով լաքերի և ներկերի տեխնիկական կանոնակարգը հաստատելու և Հայաստանի Հանրապետության 2004 թվականի նոյեմբերի 18-ի N 1647-Ն որոշումն ուժը կորցրած ճանաչելու մասին» Կառավարության որոշման նախագծի վերաբերյալ, հայտնում եմ. 
1. որոշման հավելվածի 5-րդ կետի. 
ա) 8-րդ ենթակետով սահմանված է միաժամանակ 2 հասկացություն,
	Ընդունվել է։

	բ) 14-րդ ենթակետում սիլիկոնի» բառն առաջարկում եմ փոխարինել սիլիցիումի» բառով,

	Ընդունվել է։

	գ) 20-րդ ենթակետում առաջարկում եմ խմբագրել ≤ 25@60° աստիճան» գրառումը,
	Ընդունվել է։
Ենթակետը դուրս է եկել։

	դ) 30-րդ ենթակետում ճանապարհային տրանսպորտային միջոցների» բառերն առաջարկում եմ փոխարինել ավտոտրանսպորտային միջոցների» կամ ավտոմոբիլային տրանսպորտի» բառերով,

	Մասամբ է ընդունվել։
«Ավտոտրանսպորտային» բառի փոխարեն ընդունվել է «անվավոր» բառը՝ «Անվավոր տրանսպորտային միջոցների անվտանգության մասին» (ՄՄ ՏԿ 018/2011) տեխնիկական կանոնակարգին համապատասխան։


	2. որոշման հավելվածի 18-րդ կետի 1-ին ենթակետի լ» պարբերությունում լաքաներկանյութի նշանակումը» բառերն առաջարկում եմ փոխարինել լաքաներկանյութի նշանակությունը» բառերով:

	Ընդունվել է։

	[bookmark: _Hlk117097139]ՀՀ վարչապետի աշխատակազմի տեսչական մարմինների աշխատանքների համակարգման գրասենյակ 
	15.02.2023թ.

	
	N 48/50.4/5083-2023

	Նախագծի հավելվածի 2-րդ կետում լրացնել լաքաներկանյութերի մակնշման վերաբերյալ դրույթ, հաշվի առնելով Նախագծով նախատեսվող իրավակարգավորումները:
		Ընդունվել է։
	




	Հաջորդիվ, առաջարկում եմ Նախագծի հավելվածի 5-րդ կետից հանել հետևյալ հասկացությունները՝ լաքաներկանյութի լուծիչ, անփայլ կամ փայլուն լաքաներկանյութեր ներքին պատերի և առաստաղների համար, լաքաներկանյութեր քարե հիմքով, արտաքին կամ ներքին հարդարման և երեսպատման լաքաներկանյութեր՝ փայտյա, մետաղյա կամ պլաստմասսայից առարկաների համար, նվազագույն երեսպատվածք ապահովող ջրային հիմքով փայտի ներկ, միանգամյա պատման լաքաներկանյութեր, երկանգամյա պատման լաքաներկանյութեր, բազմերանգ լաքաներկանյութեր, դեկորատիվ ազդեցությամբ լաքաներկանյութեր, թափքի մածիկ, երեսպատման հատուկ նյութեր, հաշվի առնելով այն հանգամանքը, որ դրանք չեն օգտագործվում ամբողջ Նախագծում:
	Ընդունվել է։

	Միաժամանակ առաջարկում եմ բացել Նախագծի 18-րդ կետի 2-րդ ենթակետի գ) պարբերությունում օգտագործվող «ՄԱԿ» հապավումը:
	Ընդունվել է։
Այդ պարբերությունը հանվել է։

	Առաջարկում եմ Նախագծի հավելվածի 16-րդ կետից հանել «հոդվածով» բառը, հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների:
	Ընդունվել է։

	[bookmark: _Hlk134436721]ՀՀ արդարադատության նախարարություն

	04.04.2023թ.

	
	N /27.2/16706-2023

	[bookmark: _Hlk134103759]«Սինթետիկ հիմքով լաքերի և ներկերի տեխնիկական կանոնակարգը հաստատելու և Հայաստանի Հանրապետության կառավարության 2004 թվականի նոյեմբերի 18-ի N 1647-Ն որոշումն ուժը կորցրած ճանաչելու մասին» Հայատանի Հանրապետության կառավարության որոշման նախագծի 1-ին կետով հաստատված հավելվածի 1-ին կետի ենթակետերն անհրաժեշտ է համարակալել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները: Միաժամանակ առաջարկում ենք հավելվածի 17-րդ կետի 1-ին ենթակետի պարբերությունների համարակալումները վերանայել, մասնավորապես՝ դրանք համարակալել մինչև ժ. այնուհետև ժա, ժբ և այլն:
	Ընդունվել է։


	ՀՀ Վարչապետի աշխատակազմի տարածքային զարգացման և շրջակա միջավայրի հարցերի վարչության եզրակացությունը
	02.05.2023թ.

	
	N 02/16.9/14524-2023

	Նախագիծը համաձայնեցված չէ Քաղաքաշինության կոմիտեի հետ, մինչդեռ հաշվի առնելով այն հանգամանքը, որ Նախագծով հաստատվող տեխնիկական կանոնակարգի գործողությունը տարածվում է սինթետիկ հիմքով այն լաքերի և ներկերի վրա, որոնք նախատեսված են առավելապես շենքերի և շինությունների ներքին ու արտաքին հարդարման համար՝ Նախագիծն անհրաժեշտ է համաձայնեցնել Քաղաքաշինության կոմիտեի հետ:
	Ընդունվել է։


	Նախագծի 5-րդ կետի 23-րդ ենթակետով՝ բացի «նախաներկաստառային նյութ» հասկացությունից սահմանված են նաև «մածիկ», «մետաղյա ներկաստառային նյութեր», «խածատանյութով ներաստառ» և այլ հասկացություններ, ինչի հետևանքով 23-րդ ենթակետն անհասկանալի է ձևակերպված:
Առաջարկում ենք վերանայել և քննարկել վերոնշյալ հասկացությունների՝ առանձին ենթակետերով սահմանման նպատակահարմարության հարցը:
	Ընդունվել է։


	Առաջարկում ենք Նախագծի 31-րդ և 32-րդ կետերում նշված ջերմաստիճանային պայմանները ներկայացնել միատեսակ ձևաչափով:
	Ընդունվել է։

	ՀՀ Վարչապետի աշխատակազմի իրավաբանական վարչության եզրակացությունը
	02.05.2023թ.

	
	N 02/16.9/14524-2023

	Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 2-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	Չի ընդունվել։
«Նորմատիվ իրավական ակտերի մասին» ՀՀ օրենքի 12-րդ հոդվածի 1-ին մասի դրույթների համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը: Այս համատեքստում, որոշման նախագծի 2-րդ կետով նախատեսվում է ուժը կորցրած ճանաչել Հայաստանի Հանրապետության կառավարության 2004 թվականի նոյեմբերի 18-ի «Սինթետիկ հիմքով լաքերի և ներկերի տեխնիկական կանոնակարգը հաստատելու մասին» N 1647-Ն որոշումը, որի վերնագիրն անհրաժեշտ է ներառել նորմատիվ իրավական ակտի վերնագրում՝ վերոգրյալի համապատասխանությունն ապահովելու նպատակով։

	ՀՀ քաղաքաշինության կոմիտե

	11.05.2023թ.

	
	N 01/14.2/5669-2023

	Սինթետիկ հիմքով լաքերի և ներկերի տեխնիկական կանոնակարգը հաստատելու և Հայաստանի Հանրապետության 2004 թվականի նոյեմբերի 18-ի N 1647-Ն որոշումն ուժը կորցրած ճանաչելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկվում է.
1.	Նախագծի հավելվածի՝
1)	 1-ին, 2-րդ և 3-րդ աղյուսակների տողերը համարակալել,
2)	4-րդ աղյուսակի Տեսակը» սյունակում նշել WB» և SB» հապավումների սահմանումները,
3)	4-րդ աղյուսակի 1-ին, 2-րդ և 3-րդ տողերում նշված արտադրատեսակի ենթախմբերը հստակեցնել:
	Ընդունվել է։




